
Inatsisartut Suleriaasianni § 36 naapertorlugu apeqquteqaat aallaavigalugu oqallinnissamik
siunnersuut imaattoqg matumuuna sagqummiuppara:

Qanogq iliorluni coronavirusip nunatta aningaasaqarneranut eqquinerllunnera
annikinnerpaamiitsinniarlugu nunatsinneersunik atuinerup annertunerpaamiitsissinnaanera
pillugu apeqquteqaat aallaavigalugu oqallisissiaq.

(Siumup Inatsisartunut ilaasortaatitai)

Nunatsinni najugagartut tamarmik Coronavirusip kingunerisaanik assigiinngitsutigut
ajornartorsiortitsineq, minnerunngitsumik aningaasagarnikkut, annertuumik eqquisoqarpoq
ilisimalereerpaat. Taamaattumik Siumumiit isumaqarpugut iliuutsisigut nutaaliornissamik
eqgarsarnissaq pisariaqalersoq.

Pisut takutippaat ullumikkut ilisimasagut ulluinnarnilu iliuutsitut sungiusimasagut tassangaannaq
allanngorsinnaasartut nutaamillu eqgarsalernissamik pisariaqartitsilersarlutik. Taamaattumik
Siumumiit kissaatigaarput innuttaasut aningaasaataat annertunerpaamik nunatsinni ganoq iliorluni
iluagqutigineqarsinnaanerat eqqartorneqartariagartoq.

Kattuffinnik isumagatigiissutit malillugit ukiut tamaasa sulisartut atorfillillu sulinngiffeqarlutik
angalasinnaatitaanissaminnut periarfissagarput. Amerlagisullu tupinnanngitsumik tamanna
atorluarlugu nunanut allanut angalanermut atortarpaat.

Nunatta tunillaassuuttoqarsinnaanera pillugu avammut matunerata kingorna amerlasoorpassuit
sulinngiffeqarlutik angalanissatik allanngorterarpaat. Taamaattumik Siumumiit inuiagativut
kaammattorpagut nunatsinni pinnivissorsuarmi periarfissat atorluaqqullugit. Eggaamassavarpullu
suliffeqarfimmit akiliunnegarluni sulinngiffegarnerit nunatta avataani atornegakkajukkaluartut
nunatsinni atorneqarluarsinnaammata. Aningaasallaaleqiffiummi nalaali iluaqutaalluarsinnaaqaat.

Eqgaamassavarput nunatsinni takornariagarnermik assigisaannillu suliagartut massakkut nunanit
allaniit takornariartussanik tikittunik suliagarsinnaanerat annikitsuararsuusoq ilaatigullu sumiiffinni
periarfissaanani.

Siumumiit kissaatigaarput nunatsinni borgmesterit nunatsinni angalanernut annertunerusumik
atueqqusinerat tapersersussallugu. Taamaaliornerimmi sumiiffiniit assigiinngitsut
iluagusertussaammagit.

Taamatut ogallissaarummik sagqummiussaqarluta Siumumiit Inatsisartuni partiit tamaasa
suleqatiseraagut.



